
L I L È T  G WA D L O U P
L A N M È  K A  PA L É

Dé mo kat pawòl 
Sa yo ka kriyé "Mileux marins", ka koumansé dèpi 
bòdlanmè-la pou rivé jis an fenfon lanmè-la. 
Dabòpouyonn, i tini "Milieux Benthiques" ki ka touvé-y 
an fondòk a lanmè-la, é tini "Milieux Pélagiques" ki 
alantou rèldo¹ a lanmè-la. 

Andidan-yo dé, tini dé gran dékatman a plant é 
zannimo, mè mizi an mizi santé a-yo an danjé 
toubòlman parapòt a sé siklòn-la, sé gwovan-la é sa 
Nonm ka fè. Dèpi 1980, asi tout bannzil Gwadloup 
santé a on grap a sé kay-la² ka pran gaz, é ta sé zèb-
lanmè-la.

    Pòtrè 1 Kat a sé koté-la ola i tini sab é lanmè asi tout bannzil Gwadloup.
Bòdlanmè-la ola i tini sab nou mété-y pli gwo, pou zòt té sa vwè-y. Patacho kivlédi "coraux"

1 colonne vertébrale
² Récifs coralliens



Silon koté-la yo yé, ké tini sab-patacho (sab blan) oben vòlkanik (sab 
nwè). Andidan-yo ou pé touvé nich a tòti-lanmè. Si menm kan a 
bòdlanmè-la, ou ka touvé sa yo ka kriyé "espèces pionnières"³ 
ki ka pousé atèla kon patat-bòdlanmè. Plis pa dèyè a sé plaj-la, ou 

ka touvé dé plant  ki tini fòs pou kenbé parapòt a sèl-la é van-la kon 
pyé Rézen-bòdlanmè .

Bòdlanmè-la 

Tini plant sòti lòtbò ka pran 
lanmen asi zèb a lanmè-la 
(Halophila stipulacea).
Yo ka dékalboré sé zèb a lanmè-
la épi sé batiman é kaz-la yo ka 
konstwi bòdlanmè-la. 
Sé bato-la ki ka maré an lanmè-
la é dòt zafè  Nonm ka fè. 

An fenfon granlanmè 

Andidan-yo ou ka touvé 5 kalté " phanérogrames 
marines" kon Zèb a tòti (Thalassia testudinum) é Zèb 
a lamanten (Syringodium filiforme). Yo tout ka sèvi sé 
tòti-lanmè-la pou yo pé sa manjé, é on koté ola yo 
pé pran on kanpo pou vini ponn anlè sé plaj-la. I 
ka sèvi osi kon bik pou plizyè zannimo-lanmè 
: pwason-bòdlanmè, chadron (chadron blan), 

lanbi kisisi-kisala. Sé zèb a lanmè-la pòtalan 
toubòlman davwa yo ka sèvi lyannaj 
ant létan-bwasèk é kay-la, pou tout sé 
zannimo-lanmè-la pé sa viv.

Zèbyé (zèb a lanmè-la)

Plaj 

Dlo ka monté, Bò-latè ka bat dèyè, Twòp moun ka vini si sé plaj-la.
Tansyon

3 Prèmyé plant ki ka pousé ola i pa tini lavi.

81 ha (Karucover, 2017)

21 075 ha (Couche SIG des biocénoses marines, DEAL Guadeloupe, 2011)

13 913 ha (Couche SIG des biocénoses marines, DEAL Guadeloupe, 2011)

Sé bato-la ki ka maré 
an lanmè-la é sé 
vwayajè-la an dlo-la.

Ant sab é labou a lanmè-la

Lanati ka mofwazé, Lanmè-la ka vini two cho,
Vyé dlo é plastik an lanmè-la.

Andidan grap a sé kay-la, tini dé patacho yo ka kriyé "Sclératines (coraux 
bâtisseurs)" ola ou ka touvé onlo plant é zannimo. Sé onpliralité a plis ki 60 
"coraux bâtisseurs" ou pé touvé adan grap a sé patacho-la ; é onpliralité 
toupré 100 pwason. Nou pé di konsa sé yonnalòt, davwa yo ka sèvi sé 
zannimo-lanmè-la pou joupa, frayèr4 é koté pou manjé ; é menm jan-la yo ka 

sèvi nou Nonm pou pwotéjé bòdlanmè-la, sous pou manjé é pou anmizman.

Andidan sé kay-la 

Lanati ka mofwazé, Sé patacho-la pé vini malad,
Vyé dlo an lanmè-la.

Silon fondòk a lanmè-la, limyè-la ki ka rivé jwenn li é 
longè-la dèpi bò-tè-la, andidan sa yo ka kriyé "Milieux 
Pélagiques" tini onpil zannimo-lanmè kon toupiti piti 
plankton é gran manman mamifè maren. 
Tini onpil adan-yo kon balenn épi dofen ka vini andidan 
granlanmè-la, pannan on titak tan lavi-yo. Nou pé 
jwenn osi dé "élasmobranches" kivlédi rèken é ré, ki ka 
fè alé-viré ant granlanmè-la é bòdlanmè-la.

Kèlanswa sab-la oben labou a lanmè-la, sé plizyè grenn ki pé gwo kon toupiti. 
Andidan-yo tini onlo zannimo-lanmè kon zétwal-lanmè, konkonm-lanmè, pwason-plat 
épi gobi ; é sa ki pli bèl sé yo ka mofwazé pou yo sanm koté la yo yé5. Sab-la é labou-
lasa pòtalan toubòlman davwa yo ka sèvi pou fè é dégonmé (dégrossir/affiner) kò a sé 

zannimo-lanmè é plant-lanmè, é yo ka sèvi kaz  pou déotwa ti jenn zannimo-lanmè kon 
rèken-sitron.

Granlanmè 

4 Koté sé pwason-la ka fè pitit a-yo 

5 Tini zannimo-lanmè ki ka rivé mèt kò-yo menm jan é koulè, ki sé koté-la 
ola yo yé oben kon ondòt zannimo-lannmè.

      Pòtrè 2 : Sé danjé-la ki tini asi bòdlanmè é an lanmè-la, é ki mannèv pòté kont sa.
Sé flèch-la ki wouj sé pou danjé, é sé flèch-la ki vèw sé ki mannèv pou pòté. Sé danjé-la parapòt 
a lanati yo ké adan kad jòn-la, sé danjé-la parapòt a Nonm ké adan kad kako-la, é  ki mannèv pou 
pòté ké adan kad vèw-la.

Limites
Les données présentées dans ce document reflètent l’état des 
connaissances disponibles à ce jour. Elles peuvent évoluer en 
fonction des nouvelles informations collectées. Dans certains cas, 
des données issues de plusieurs sources peuvent être agrégées, ce 
qui peut introduire un biais. Il peut être réduit grâce à l’harmonisation 
des données récoltées.

6 Kivlédi an lanmè-la tini onpil bon manjé, é andidan-yo 
tini "azote/phosphore". Sé dé biten-lasa sé kon on langré 
(engrais) pou sé plant-lanmè-la (kon sé alg-la). Lè i tini 
twòp, ka ni mwens zannimo é plant an lanmè-la.

